
ACTA DA SESION PLENARIA CELEBRADA NO CONCELLO DE VIMIANZO O 8 DE XULLO DE
2019.

Lugar: Casa Consistorial.

Hora de comezo: 14:00 h

Hora de remate: 15:30 h

Asisten:

Dna. Mónica Rodríguez Ordóñez, Alcaldesa

Concelleiros/as:

D. Victor M Muiño Ramos

Dna. Mª Jose Pose Pérez

D. Miguel A Pérez Méndez

Dna. Rosa Blanco Lema

D. Mario Andújar Mouzo

D. Manuel Antelo Pazos

Dna. Marta Rey Lema

D. Eugenio Vidal Quintáns

Dna. M.ª Jesús Barbeira Pose

D. Francisco J Trillo Pazos

Dna. Raquel Rodríguez Amigo

D.  Francisco M Calzas Suarez.

A Sra. Alcaldesa abre a sesión, manifestando que as intervencións nos debates serán realizadas,
como ata agora, do partido de menos votos ó de más votos obtidos nas eleccións.

1. Determinación da periodicidade das sesión ordinarias do Pleno.

A  petición da Sra Alcaldesa, a Secretaria da lectura á Proposta de Alcaldía neste punto.

Inicia o debate  Dna. Raquel Rodríguez:

“Para o noso grupo ter un pleno mensual é algo que diciamos xa na outra lexislatura que era moi
conveniente a fin de ter máis opcións e maior control .”

Intervén seguidamente D.  Manuel  Antelo,  por Adiante Vimianzo:  “  Entendemos que non existe
unha maioría absoluta  e que o grupo de goberno está en minoría. Sendo os plenos ordinarios moi
importantes ó ter sentido de control das actuacións do goberno municipal e queríamos que fosen

mensuais. Falamos co partido popular e coincidíamos en que eso non tiña nada que ver con que
antes vostedes quixeran que foran mensuais. Aprobaremos polo exposto a Proposta.

A Sra. Alcaldesa manifesta: “ A efectos de manter o diálogo e o acceso ós expedientes, existindo
unha  vontade  e  compromiso  de  colaboración,  propuxemos  inicialmente  un  pleno  cada  dous
meses, o que despois foi cambiado cando os dous grupos restantes querían pleno mensual.

Sometido o asunto a votación, o pleno, por unanimidade dos seus trece membros, acorda aprobar
a Proposta neste punto, que se transcribe a continuación:

“A vista das eleccións locais do día 26/05/2019 e da constitución da Corporación de Vimianzo en
data 15/06/2019, resulta necesario proceder ó establecemento da nova organización municipal. 

De conformidade co disposto non artigo 46.2).a)  da Lei  7/1985,  do 2 de abril,  reguladora das
Bases do réxime local, o Pleno celebrará sesión ordinaria, como mínimo, cada dous meses nos
Concellos dos municipios dunha poboación entre 5.001 e 20.000 habitantes.

En virtude do regulado no artigo 210.2).a) da Lei de Administración Local de Galicia de 22 de xullo
de 1997, o Pleno celebrará sesión ordinaria, como mínimo, cada dous meses.

Sométese a seguinte proposta de acordo ao Pleno do Concello de Vimianzo:

PRIMEIRO.- Celebrar as sesións ordinarias do Pleno da Corporación o último venres de cada mes,
ás 20:00 horas, logo de convocatoria da Sra. Alcaldesa. 

Para o suposto de que coincida cun día festivo ou non laborable, celebrarase o venres anterior ou
posterior.

Facúltase á alcaldesa para adiantar ou retrasar a sesión ordinaria un máximo de 15 días,  por
motivos de interese público e a fin de evitar a convocatoria dunha sesión extraordinaria.

SEGUNDO.- Publicar integramente o acordo no Taboleiro de Anuncios desta entidade.”

2.- Creación e composición das comisión informativas permanentes e da Comisión Especial
de Contas.

A Secretaria da lectura da Proposta neste punto.

Inicia a intervención Dna. Raquel Rodríguez, polo PP: “A representación vai en proporción ós votos
conseguidos e estaremos en todas as Comisións. Queremos deixar constancia de que os horarios
das  comisións  deben  ser  flexibles  para  poder  adaptarse  ás  necesidades  laborais  dos  que
participemos nelas e que sexan convocadas, a poder ser, para as 9:00 h. da mañá ou para última
hora da tarde.”

No seu turno, D. Manuel Antelo expón: “A proposta cumpre cos criterios legais de representación e
proporcionalidade. Esta última ten moitos matices e está claro que as comisión non poder ser un
reflexo diferente ó pleno. Neste senso vainos ben a proposta. En canto ós horarios, tampouco hai
problema.”

Intervén a  Sra.  Alcaldesa:  “Recollo  a  petición  sobre os horarios  e  falaremos con secretaría  e
intervención ó respecto e intentaremos compatibilizar as posibilidades . Sería bo ter unha reunión
nos próximos días e si hai unha hora que a todos nos veña ben, aceptaremola.

Sometido o asunto a votación, o Pleno, por unanimidade dos trece concelleiros/as que de feito e
dereito o forman, acorda aprobar a Proposta de Alcaldía neste punto, recollida a continuación:

“A vista das eleccións locais do día 26/05/2019 e da constitución da Corporación de Vimianzo en
data 15/06/2019, resulta necesario proceder ó establecemento da nova organización municipal. 

De conformidade co disposto no artigo 20.1.c) da Lei 7/1985, do 2 de abril, reguladora das Bases
do  Réxime  Local,  nos  municipios  de  máis  de 5.000  habitantes  existirán,  se  a  súa  lexislación
autonómica non prevé neste ámbito outra forma organizativa, órganos que teñan por obxecto ou
estudo, informe e consulta dos asuntos a someter á decisión do Pleno, así como o seguimento da
xestión  do Alcalde,  a xunta de goberno local  e os concelleiros  que ostenten delegacións,  sen
prexuízo das competencias de control que corresponden ao Pleno.

A teor do regulado nos artigos 66 e 68 da Lei de Administración Local de Galicia do 22 de xullo de
1.997, constituiranse comisións de estudo, informe e consulta en tódolos municipios de máis de
cinco mil habitantes, correspondendo ó Pleno a determinación do número e denominación das
devanditas  Comisións,  as  cales  estarán  integradas  polos  membros  que  designen  os  distintos
grupos políticos que forman parte da Corporación. O número dos seus membros será proporcional
á súa representación no Concello.

En virtude do establecido non artigo 212.1 da antedita lei autonómica, a periodicidade das sesións
ordinarias  das  comisións  de  estudo,  informe  e  consulta  será  determinado  polo  Pleno,  sendo
preceptiva, en todo caso, a reunión das devanditas Comisións con anterioridade ó pronunciamento
do Pleno en asuntos da súa materia, nos días e horas que estableza o alcalde, segundo se sinala
non  artigo  134.1)  do  Real  Decreto  2568/1986,  de  28  de  novembro,  polo  que  se  aproba  o
Regulamento de organización, funcionamento e réxime xurídico das entidades locais.

De conformidade co disposto no artigo 127 do Real Decreto 2568/1986, do 28 de novembro, polo
que a aproba o Regulamento de organización,  funcionamento e réxime xurídico das entidades
locais, a Comisión Especial de Contas, á que corresponde o exame, estudo e informe de todas as
contas,  orzamentarias  e  extraorzamentarias  que  debe  aprobar  o  Pleno  da  Corporación,  é  de
existencia  preceptiva,  segundo  dispón  o  artigo  116  da  Lei  7/1985,  de  2  de  abril,  e  a  súa
constitución, composición e integración e funcionamento axústase ao establecido para as demais
comisións informativas.

Considerando os parámetros de poboación, potencialidade económica e complexidade xurídico-
administrativa  deste  Municipio,  considerase  que  é  necesaria  a  creación  de  cinco  comisións
informativas de carácter permanente.

Sométese a seguinte proposta de acordo ao Pleno do Concello de Vimianzo:

PRIMEIRO.- Constituír as seguintes comisións Informativas de carácter permanente:
1.- COMISIÓN ESPECIAL DE CONTAS. Funcionará como comisión informativa permanente de
contas, facenda e orzamentos. 
2.- COMISIÓN DE BENESTAR SOCIAL
3.- COMISION DE OBRAS E URBANISMO 
4.- COMISIÓN DE ASUNTOS XERAIS 
5.- COMISION DE DEPORTES E CULTURA 

SEGUNDO.-  As  comisións  estarán  integradas  por  cinco  membros,  incluída  a  Presidencia  da
mesma  que  corresponde  á  Sra.  Alcaldesa  ou  concelleiro  en  quen  delegue,  en  proporción  á
representación dos grupos políticos no Pleno, da forma seguinte:
Grupo Municipal do PSdeG-PSOE: 3 membros.
Grupo Municipal Adiante Vimianzo: 2 membro.
Grupo Municipal do PP: 1 membro.

TERCEIRO.- As atribucións das comisións informativas permanentes son as seguintes:

- O estudo, informe e consulta dos asuntos que deben someterse a decisión do Pleno e da Xunta
de Goberno Local cando esta actúe con competencias delegadas polo Pleno.
-  O  estudo,  informe  e  consulta  dos  asuntos  que  a  Alcaldía  ou  a  Xunta  de  Goberno  Local
voluntariamente lle requiran como trámite previo á adopción de calquera acordo.
-  Efectuar  funcións de seguimento da xestión  do alcalde,  da Xunta  de Goberno Local  ou dos
concelleiros delegados, nos ámbitos funcionais ou materiais propios de cada comisión informativa,
sen prexuízo das competencias de control que lle corresponden ó pleno.

CUARTO.-  As  comisións  informativas  permanentes  celebrarán  sesións  ordinarias  os  martes
anteriores  á  celebración  da  sesión  plenaria  de  carácter  ordinario,  e  sesión  extraordinaria  nos
supostos previstos no artigo 134.1 do ROF.

As sesións celebraránse na sala de sesións da Casa do Concello.

QUINTO.- Publicar integramente o acordo que resulte no Boletín Oficial da Provincia e fixalo no
Taboleiro de Anuncios desta Entidade.

SEXTO.-  Notificar  o  presente  acordo  aos  portavoces  dos  grupos  políticos  municipais,
outorgándolle  un prazo de cinco días hábiles para designar  aos seus representantes (titular  e
suplente) nas citadas comisións informativas.”

3-  Nomeamento  de  representantes  da  Corporación  en  órganos  colexiados  que  sexan
competencia do Pleno.

A Sra. Alcaldesa manifesta que neste punto foron presentadas dúas emendas, unha por parte de
Adiante Vimianzo e outra polo PP.

A petición da Alcaldía a Secretaria da lectura ás mesmas, por orde de presentación,  e que se
transcriben a continuación:

Inicia o debate Dna. Raquel Rodríguez do PP: “ Presentamos unha emenda á proposta da Alcaldía
porque  consideramos  que  co  falado  antes  tamén podemos  escoller  onde  estar  e  escollemos
Carnes, Cruz Vermella e San Vicenzo.”

Seguidamente  intervén  D.  Manuel  Antelo  de  Adiante  Vimianzo:  “Partimos  dunha  realidade  de
minorías  e  buscamos  un  método  que  permita  que  salga  adiante.  O  reparto  unilateral  de
representacións non é o mellor, o normal é que cada grupo, en función dun método establecido,
poida optar estar nun órgano ou noutro. Comentamos o procedemento da emenda ca Alcaldesa e
grupo  do  PP e  creo que é  o  mellor.  Propoñemos  que  se escolla  como dicimos,  dando  unha
proporcionalidade igual á das comisións“

A Sra. Alcladesa expón: “Fixemos unha proposta que nos pareceu razonable, presentándose unha
emenda por Adiante Vimianzo e outra polo PP. Esta última pode servirnos e podemos aceptala.
Dinlles esa posibilidade, cando nos reunimos, de que propuxesen o que estimasen oportuno e esta
enmenda ten cabida.”

Fai unha segunda intervención Dna. Raquel Rodríguez: “ Sr. Antelo, vostede di que falamos pero
non  foi  así,  falamos  da  proporción  dos  grupos.  Se  aprobamos  a  súa  emenda  estaremos
desfavorecidos e tocaranos o que nadie quere. A Alcaldesa pedíunos que escolleramos e fixemos
unha proposta alternativa.”

Volve a intervir  D.  Manuel  Antelo:  “  Non é unha proposta novedosa senon que xa se usou e
funcionou.  Cada  grupo  coa  súa  representación  escollerá,  e  nadie  dirá  a  cada  grupo  onde  ir.
Facemos proposta de método non de designación.”

A Sra. Alcaldesa volve a intervir: “Imos ter diálogo e cando falei con vostede, Sr Antelo, pedínlle 
propostas. Hoxe recibimos unha proposta xenérica cun sorteo e non nos parece adecuado, non é 
o momento. Pode aprobarse así e despois xa veremos se o modificamos.”

A continuación sométese a votación a emenda de Adiante Vimianzo, que obtén 5 votos  a favor
dos integrantes deste grupo e 8 en contra do PSOE (6) e PP (2). A enmenda queda rexeitada.

Seguidamente sométese a votación a emenda presentada polo PP, que obtén 8 votos a favor de
PSOE (6) e PP(2), e 5 en contra de Adiante Vimianzo. A emenda queda aprobada.

A continuación, é sometida a votación a Proposta de Alcaldía, modificada no senso da emenda
aprobada, que é aprobada cos votos a favor do PSOE (6) e PP(2) e os votos en contra (5) de
Adiante Vimianzo. Recóllese a continuación o texto definitivo da proposta aprobada:

“PRIMEIRO.-  Nomear  aos  seguintes  concelleiros/as  como representantes  da  Corporación  nos
órganos colexiados que de seguido se indican:

Grupo de Acción Costeira:

Titular: un concelleiro/a do grupo Adiante Vimianzo

Suplente: un concelleiro/a do grupo Adiante Vimianzo

Grupo de Desarrollo Rural 

Titular: un concelleiro/a do PSdeG-PSOE

Suplente: un concelleiro/a do PSdeG-PSOE

Consello Escolar do CEIP San Vicenzo de Vimianzo: 

Titular: un concelleiro/a do PP
Suplente: un concelleiro/a do PP 
Consello Escolar do Colexio público de Baíñas: 

Titular: un concelleiro/a do PSdeG-PSOE
Suplente: un concelleiro/a do PSdeG-PSOE
Consello Escolar do IES e profesional da Gándara: 

Titular: un concelleiro/a do PSdeG-PSOE

Suplente: un concelleiro/a do PSdeG-PSOE

Consello Escolar das escolas unitarias: 

Castromil: un concelleiro/a do grupo Adiante Vimianzo (titular) e un concelleiro/a do grupo Adiante 
Vimianzo (suplente)
Carnés: un concelleiro/a do PP (titular) e un concelleiro/a do PP (suplente)
Carantoña: un concelleiro/a do PSdG-PSOE (titular) e un concelleiro/a do PSdG-PSOE (suplente)
Escola Infantil municipal:

Titular: un concelleiro/a do PSdeG-PSOE

Suplente: un concelleiro/a do PSdeG-PSOE 

Patronato para a mellora do Medio Rural:

Titular: un concelleiro/a do grupo Adiante Vimianzo

Suplente: un concelleiro/a do grupo Adiante Vimianzo 

Xunta Local de Concentración Parcelaria:

Titular: un concelleiro/a do grupo Adiante Vimianzo
Suplente: un concelleiro/a do grupo Adiante Vimianzo 
Xunta de Protección Civil e Extinción de Incendios: 

Titular: un concelleiro/a do PSdeG-PSOE
Suplente: un concelleiro/a do PSdeG-PSOE 
Xuntas Periciais dos Catastros de Rústica e Urbana: 

Titular: un concelleiro/a do grupo Adiante Vimianzo

Suplente: un concelleiro/a do grupo Adiante Vimianzo 

Xunta Local da Cruz Vermella:

Titular: un concelleiro/a do PP
Suplente: un concelleiro/a do PP 
Mesa Local de Comercio:

Presidente: un concelleiro/a do PSdG- PSOE 

Representante do Concello: un concelleiro/a do PSdG- PSOE (titular) e un concelleiro/a do PSdG-
PSOE (suplente)

SEGUNDO.- Publicar integramente o acordo que resulte no Taboleiro de Anuncios desta Entidade 
e notificarllo ós órganos respectivos.”

4.- Delegación  de competencias do Pleno na Xunta de Goberno Local.

A  petición da Sra. Alcaldesa, a secretaria da lectura á proposta de Alcaldía neste punto.

Inicia  o  debate  Dna.  Raquel  Rodríguez:  “Tendo en  conta  que se van facer  plenos  mensuais,
pedimos a retirada do apartado terceiro da proposta pois creo que todos os proxectos deberían de
ir  a  Pleno e por  elo non estou de acordo con que se delegue esa competencia  na Xunta  de
Goberno Local”

No seu turno, D. Manuel Antelo manifesta: “Ca mesma argumentación cremos que non se debe de
facer ninguna delegación do Pleno porque non hai mayoría absoluta. Entendemos que é aplicable
esa idea a todo e a nosa posición é que o Pleno manteña as súas competencias.”

A  Alcaldesa responde: “ Esto se propón para dar maior axilidade ós trámites e non estar en cada
caso traendo todo ó pleno. Collemos este punto do goberno anterior.”

Volve a intervir Dna. Raquel Rodríguez: “ Quero ser coherente co que levo loitando toda a anterior
lexislatura, e creo que os dous primeiros puntos é un tema de axilidade pero non así o párrafo
terceiro.”

D. Manuel Antelo volve a intervir: “Recolla as cousas boas que fixemos no anterior goberno e esto
fixémolo porque tiñamos maioría absoluta para face.lo pero vostedes non a teñen e exiximos o
control do pleno. Se vai a haber un pleno mensual, non se retrasarán tanto os temas. O importante
é que o Pleno non ten porque ceder as competencias cando non hai maioría absoluta.“

A Alcaldesa explica: “Non falamos de facelo mellor ou peor. A Lei  permíteo e  fíxose en goberno 
con maioría e sen maioría. É algo mecánico para axilizar a xestión no Concello. Por moito que 
haxa plenos ordinarios, hai cousas que hai que sacar día a día.

A continuación a proposta é sometida a votación, retirándose da mesma o párrafo terceiro. Votan a
favor da Proposta os 6 concelleiros/as do PSOE e os integrantes do PP (2) e en contra os cinco
concelleiros/as de Adiante Vimianzo, quedando a proposta aprobada da seguinte forma:

De conformidade co disposto nos artigos 22 e 23 da Lei 7/1985, do 2 de abril,  reguladora das
Bases do réxime local, e no Real Decreto 2568/1986, de 28 de novembro, polo que se aproba o
Regulamento de organización, funcionamento e réxime xurídico das entidades locais.

Sométese a seguinte proposta de acordo ao Pleno do Concello de Vimianzo:

“PRIMEIRO.- Delegar na Xunta de Goberno Local as seguintes facultades do Pleno previstas no
art. 22.2 da LBRL:

- O exercicio de accións xudiciais e administrativas e a defensa da Corporación en materias de
competencia plenaria (parágrafo j);

- A declaración de lesividade dos actos do Concello (parágrafo k);

SEGUNDO.-  Cando  a  Xunta  de  Goberno  Local  actúe  por  delegación  do  Pleno  do  Concello,
someterase o asunto a previo ditame da comisión informativa correspondente, esa parte da sesión
terá carácter público e darase conta do acordado na seguinte sesión plenaria.”

5.- Aprobación da dedicación exclusiva da Alcaldía.

A petición da Sra. Alcaldesa, a secretaria da lectura á proposta de Alcaldía.

Intervén seguidamente Dna Mónica Rodríguez: “Creo que cando unha persoa traballa como é o
meu compromiso, e con adicación, esta ben solicitar esta adicación”.

Dna. Raquel Rodríguez, inicia debate: “Considerando que un alcalde, se se adica en exclusiva a
un Concello, debe de cobrar. Nos non vamos a opoñernos pero gustaríanos que fose algo menos e
vixiaremos para que esto se vexa reflictido no traballo diario e no beneficio para os veciños.“

A continuación é o turno de D. Manuel Antelo: “Estiven mirando para vostede ,Sra. Alcaldesa, para
ver se dicía esto sen pestañear porque en moitas ocasións, nos últimos anos, dixo o contrario. Así
foi no 2011, cando presentaron unha moción para quitarlle o soldo ó alcalde, e despois para que
cobrase 5000 €, e que non era digno. En 2015, cando fun alcalde con maioría absoluta, vostede
defendiu firmemente todo o contrario ó que agora di. Alédome de que o vexa así. Entendemos que
cando hai adicación exclusiva, a persoa debe de estar remunerada e defendemos que o alcalde
cobre, pero creo que estou lexitimado para dicir que non o vou a apoiar porque entendo  que é
unha iniciativa do goberno e non estamos de acordo con este goberno, pero o vamos a facilitar ca
abstención. Aplíqueo como criterio para todo o mundo. É unha rectificación dunha liña política que
se está malutilizando. Se queremos ter un concello digno, parécenos lóxico que cobre e marque o
salario, o tope fíxao a Lei”.

A Alcaldesa responde: “Agradezo o que di de que non vai a obstruir o acordo pero creo que non
pode dicir o contrario cando sempre defenderon as adicacións exclusivas. A nosa crítica foi polo
posto da secretaria do Alcalde.  Vostede como alcalde non tivo a intención de diálogo que nos
vamos a ter.”

O Pleno vota a Proposta de Alcaldía, que é aprobada polos votos a favor de PSOE (6) e PP(2) e a
abstención de Adiante Viimianzo (5), recolléndose a continuación:

“A vista  das  eleccións  locais  celebradas  o  26/05/2019  e  da  constitución  da  Corporación  de
Vimianzo en data 15/06/2019 resulta necesario proceder ó establecemento da nova organización
municipal. 

De conformidade co disposto nos artigos 22 e 23 da Lei 7/1985, do 2 de abril,  reguladora das
Bases do réxime local, e no Real Decreto 2568/1986, de 28 de novembro, polo que se aproba o
Regulamento de organización, funcionamento e réxime xurídico das entidades locais.

Visto o informe emitido o 3 de xullo de 2019 pola intervención municipal.

Sométese a seguinte proposta de acordo ao Pleno do Concello de Vimianzo:

PRIMEIRO.- Que a alcaldesa- presidenta, D.ª Mónica Rodríguez Ordóñez, se adique en exclusiva
a xornada completa ás tarefas municipais propias do seu cargo.

Percibirá unha retribución anual bruta de 44.000,04 euros, repartida en 14 pagas mensuais de
3.142,86 euros,  das que se deducirá  a parte correspondente  da súa aportación á Seguridade
Social e ó IRPF. 

O  devengo  da  paga  extra  será  de  conformidade  co  establecido  para  os  funcionarios  da
Corporación.

SEGUNDO.- A presente adicación exclusiva xurdirá efectos dende aceptación da dita adicación
exclusiva por parte da Alcaldía, data na que producirá efectos, cursando a correspondente alta na
Seguridade Social e conta ao Pleno da Corporación. 

TERCEIRO.- Quedan modificadas as bases de execución do orzamento vixentes en todo o que
afecte a este acordo e quedan derrogados tódolos acordos que contradigan ao presente.”

6.- Aprobación da dedicación exclusiva da segunda tenente de Alcalde.

A Secretaria procede a ler a Proposta de Alcaldía.

A  Alcaldesa  expón  que  considera  necesario  esta  adicación,  ante  a  carga  de  traballo  e
considerando  que deben  de  estar  ó  servicio  da cidadanía.  Non é  un posto  de  secretario  nin
secretaria, dí, senón un posto para función de Servizos sociais e demandas dos veciños.“

Dna. Raquel Rodríguez intervén dicindo: “Non vamos a votar a favor, vamos a absternos para dar
unha  marxe  de confianza.  Os soldos  hai  que  gañalos.  Queremos que  o  Concello  funcione  e
queremos estar presentes en todo. Si este posto vai facilitar que os SSSS funcionen estaremos ahí
pero si ese soldo se destina a unha función política distinta á de mellora dos servizos, estaremos
de fronte. É un voto de confianza.“

A continuación é o turno de D. Manuel Antelo: “Entendemos que a alcaldía debe de ter adicación e
por eso facilitamos a votación. O resto é política e por tanto o goberno ten que buscar apoios.Son
soldos políticos, como política é a decisión de ter persoal eventual. Non se pode criticar os soldos
políticos e agora traer esta proposta. Gustaríanos saber as súas prioridades porque entendemos
que as adicacións políticas teñen que estar en función das prioridades. As súas prioridades son
distintas ás nosas e por iso non podemos darlle  un voto de confianza como o PP.  O persoal
eventual que critica fixo unha función moi importante cas pequenas peticións veciñais. Votaremos
en contra da proposta.”

A Alcaldesa responde: “Dende o goberno a nosa prioridade son os veciños/as de Vimianzo. O
tempo  dirá  si  cumprimos  ou  non  as  necesidades  que  ten  Vimianzo  e  dentro  duns  meses
poderemos falar de si estos postos son o non efectivos. Fun crítica co persoal eventual que tivo
porque  fixo  un   filtro  hacia  a  Alcaldía  que  os  vecinos  non  aceptaban.  Queremos  atender  á
cidadanía con plena dispoñibilidade e vostede sabe que dous postos son precisos para cumprir
coas necesidades que xurden no Concello. Non pode dicir que é un cargo político.”

Volve a intervir Dna. Raquel Rodríguez: “Dende o PP queremos evitar bloqueos, queremos que se
traballe e que todos podamos falar en nome das persoas que nos votaron. Queremos romper eses
bloqueos. Non é un apoio senon un voto de confianza para desbloquear unha situación.”

D.  Manuel  Antelo  manifesta:  “Paréceme ben  que  sexa  un  voto  de  confianza,  nos  non  temos
posibilidade para elo. Son soldos políticos, si necesita persoal faga unha OPE.”

A Alcaldesa responde:  “ Non acabo de entender que sexa tan crítico cando vostede tivo duas
adicacións e un secretario persoal e sabe que con isto pretendemos facer función ó servicio dos
veciñoss/as de Vimianzo.”

A continuación a alcaldesa somete a votación a proposta que queda aprobada por 6 votos a favor
de PSOE, 5 en contra de Adiante Vimianzo e duas abstencións do PP. O texto da proposta é o
seguinte:

“A vista  das  eleccións  locais  celebradas  o  26/05/2019  e  da  constitución  da  Corporación  de
Vimianzo en data 15/06/2019 resulta necesario proceder ó establecemento da nova organización
municipal. 

De conformidade co disposto nos artigos 22 e 23 da Lei 7/1985, do 2 de abril,  reguladora das
Bases do réxime local, e no Real Decreto 2568/1986, de 28 de novembro, polo que se aproba o
Regulamento de organización, funcionamento e réxime xurídico das entidades locais.

Visto o informe emitido o 3 de xullo de 2019 pola intervención municipal.

Sométese a seguinte proposta de acordo ao Pleno do Concello de Vimianzo:

PRIMEIRO.- Que a segunda tenente de alcalde, D.ª María José Pose Pérez, se adique de maneira
exclusiva ás seguintes tarefas delegadas por Resolución da Alcaldía núm. 769/2019, do 2 de xullo
de 2019: áreas de Benestar Social, Igualdade, Ensino e Mocidade.

Percibirá unha retribución anual bruta de 27.300,00 euros, repartida en 14 pagas mensuais de
1.950,00 euros,  das que se deducirá  a parte correspondente  da súa aportación á Seguridade
Social e ó IRPF. 

O  devengo  da  paga  extra  será  de  conformidade  co  establecido  para  os  funcionarios  da
Corporación.

SEGUNDO.- A presente adicación exclusiva xurdirá efectos dende a aceptación da dita adicación
exclusiva por parte da concelleira, data na que producirá efectos, cursando a correspondente alta
na Seguridade Social e conta ao Pleno da Corporación. 

TERCEIRO.- Quedan modificadas as bases de execución do orzamento vixentes en todo o que
afecte a este acordo e quedan derrogados tódolos acordos que contradigan ao presente.”

7.- Establecementos de asitencias a órganos colexiados.

A Sra.  Alcaldesa  manifesta  que  foi  presentada  por  Adiante  Vimianzo  unha  enmenda a  que  a
continuación da lectura a Secretaria, recolléndose seguidamente nesta Acta:

Inicia o debate Dna. Raquel Rodríguez: “Falamos os tres grupos de subir a contía fixa dos grupos.
Estos anos estivemos no grupo mixto e cobrábamos 100 euros que era moi pouco, Propuxemos
subir esa contía e sorpréndeme a emenda agora.”

D. Manuel Antelo responde: “Non houbo reunión dos tres grupos xuntos. Tivemos unha reunión co
PP e outra co PSOE. Na que tivemos co PP plantexouse a subida e non nos pareceu de todo
negativa. Falouse de 250 €. Creo que non hai que discutir moito polo diñeiro pero non quero que
os titulares de mañán sexan que nos subimos as asignacións un 60%. Creo que a moderación
debe de primar e por iso presentamos esta enmenda.”

Intervén a continuación a Sra. Alcaldesa: “Non me parece moita diferencia entre 250 e 300€. –
Paréceme unha cantidade razoable a proposta.”

Tras aclararse o contido da proposta de Alcaldía, que se trata de 300 €/mes, máis 50€/mes por
concelleiro/a,  a Alcaldesa somete a enmenda a votación,  que queda rexeitada polos votos en
contra de PSOE(6) e PP(2), votando a favor Adiante Vimianzo(5).

Seguidamente a alcaldesa somete a aprobación a proposta de Alcaldía (lida pola secretaria), que
queda a probada polos  votos a favor  de PSOE (6)  e PP(2)  e en contra os votos de Adiante
Vimianzo (5). Recóllese o texto da proposta a continuación:

“A vista  das  eleccións  locais  celebradas  o  26/05/2019  e  da  constitución  da  Corporación  de
Vimianzo en data 15/06/2019 resulta necesario proceder ó establecemento da nova organización
municipal. 

De conformidade co disposto nos artigos 22 e 23 da Lei 7/1985, do 2 de abril,  reguladora das
Bases do réxime local, e no Real Decreto 2568/1986, de 28 de novembro, polo que se aproba o
Regulamento de organización, funcionamento e réxime xurídico das entidades locais.

Visto o informe emitido o 3 de xullo de 2019 pola intervención municipal.

Sométese a seguinte proposta de acordo ao Pleno do Concello de Vimianzo:

PRIMEIRO.-  Que  os  membros  da  Corporación  que  non  teñan  adicación  exclusiva  ou  parcial
perciban en concepto de asistencias por concurrencia efectiva as sesións dos órganos colexiados
o establecido nas bases de execución orzamentaria aprobadas para cada exercicio económico
(base núm. 50).

SEGUNDO.- Que os grupos políticos municipais perciban, en concepto de dotacións económicas,
ao abeiro do artigo 73 da Lei de bases de réxime local e demáis disposicións concordantes, as
seguintes contías:

- contía fixa por grupo: 300 euros/mes

- contía variable: 50 euros/mes por concelleiro

O presente acordo queda condicionado á aprobación do correspondente modificado de crédito.

TERCEIRO.- Quedan modificadas as bases de execución do orzamento vixentes en todo o que
afecte a este acordo e quedan derrogados tódolos acordos que contradigan ao presente.”

8.- Dación de conta da constitución dos grupos políticos municipais.

A secretaria da conta dos escritos presentados en tempo e forma, segundo o determinado no ROF
dos seguintes grupos políticos municipais, quedando o Pleno enterado e conforme:

Grupo municipal do PSdG-PSOE:

Voceira: Dna. Mónica Rodriguez Ordóñez e suplentes (por orde) Dna. Mª José Pose Pérez e D.
Miguel A. Pérez .

Intégrase ademáis o grupo por D. Victor M Muiño Ramos, Dna. Rosa Blanco Lema, e D. Mario
Andujar Mouzo.

Grupo municipal de Adiante Vimianzo:

Voceiro: D. Manuel Antelo Pazos.

Integrado tamén por Dna. Marta Rey Lema, D. Eugenio Vidal Quintans, Dna. Mª Jesús Barbeira
Pose e D. Francisco J Trillo Pazos.

Grupo municipal do PP:

Voceira: Dna. Raquel Rodríguez Amigo

Integrado ademáis por D. Francisco Calzas Suárez.

9.- Dación de conta da resolución de Alcaldía en materia de nomeamentos de tenentes de
Alcalde.

A Secretaria da conta da seguinte Resolución adoptada pola Alcaldesa o 2 de xullo 2019. O pleno
dase por enterado.

10.- Dación de conta da resolución de Alcaldía en  materia de nomeamentos de mebros da
Xunta de Goberno Local e delegación de competencias da Alcaldía.

A Secretaria  da  conta  da  Resolución  da  Alcaldía  de  data  2  de  xullo  de  2019,  recollida  a
continuación. O Pleno dase por enterado.

11.-  Dación de conta da resolución de Alcaldía  en materia  de delegacións especiais en
tenentes de alcalde e concelleiros.

A secretaria da conta da resolución de alcaldía de data 2 de xullo 2019, a continuación recollida. O
Pleno dase por enterado.

Non existindo máis asunt0s na Orde do Día, a Sra. Alcaldesa, da por rematada a sesión. Do 
tratado nela, Dou Fe.

Vº e Prce, A Alcaldesa A Secretaria en acum.

Mónica Rodríguez Ordoñez Rosa Ana García Fernández

